
Бугунги кунда мусиқа санъати навқирон авлодимизнинг юксак маънавият 

рухида камол топишида бошқа санъат турларига қараганда кўпроқ ва 

кучлироқ таъсир кўрсатмоқда. 

Мусиқа ҳар даврнинг ижтимоий иқтисодий ва маънавий мафкуравий 

хаётнинг мухим ва таъсирчан воситаси бўлиб келган. Мусиқа асарлари 

халқнинг маънавий эҳтиёжларини қондириб қолмай, инсонларнинг хаётнинг 

салбий ходисаларига нисбатан бўлаган қарашларини хам акс эттирган. 

Мустақиллик шароати билан миллий маънавий қадрятларимизга, урф 

одатларимизга, унитилаётган, анъаналаримизга бўлган эътибор уларни 

янгидан ислох этиш жараёни устивор йўналиш касб этди. Тарихдан маълум, 

маънавиятимиз, анъанавий қўшиқларимиз, мақом ижролври хамиша 

халқимизнинг кундалик хаётида маънавий озуқа сиқатида эътироф этиб 

келинган. 

Ҳар бир халқ ўз миллий мероси, анъаналарини миллий оҳанглар орқали 

тараннум этувчи ва халқнинг миллий маънавиятига хос яратилган амалий 

санъат намуналари воситасида уларга мос келувчи чолғу асбобларига 

эгадирлар. Ўзбек мусиқий чолғулар олами хусусида маънавий ва моддий 

нуқтаи назардан бой хамда ранг-баранг эканлигини эътироф этиб ўтиш 

лозимдир. Қолаверса, қайсики халқнинг маънавияти буюк бўлса, унинг 

тарихи ва унга мос мероси хам улкандир [1,21]. 

Фаробий ўзининг “Катта мусиқа китоби”да, Сафиуддин Урмавийнинг 

мусиқий рисоласида, Абдулқодир Мароғийнинг  “Жами ал-алхон фи-илм ал-

мусиқий” рисоласида, Аҳмадийнинг “Созлар мунозараси” номли асарида, 

Зайнуллобиддин Хусайний “Рисолаи дар баёни қонуни ва амалий мусиқий” 

рисоласида,”ларида мусиқа чолғуларини ўрганиш билан бирга, уни тадқиқ 

этиш масалалари ҳам тўхталиб ўтганлар ва ўз даврларнинг мусиқий 

чолғулари ҳақида маълумотлар беришган. 



 
 
 

Анъанавий мусиқа ва қўшиқларимиз одамларни хамиша иймонга, мехр 

оқибатга, одамийликка чорлаб келган. Бугунги кунда хам шу долзарблигини 

йўқотмаган холда мустақилликка, мехнаткашлар онгини шакллантириш 

йўлида, барвамол авлод тарбиясида восита сифатида асосий омиллрдан 

бўлиб қолаверади. Мусиқа (юнонча-mousiche музалар санъати) инсон хиссий 

кечинмалари, фикрлари, тасавур доирасини мусиқий товуш (тон, нағмалар) 

изчиллиги ёки мажмуи воситасида акс эттирувчи санъат тури. Унинг мазмуни 

ўзгарувчвн рухий холатларни ифодаловчи муайян мусиқий бадиий 

образлардан иборат. 

Мусиқа инсоннинг турли кайфиятлари (кўтаринкилик, шодлик, 

завқланиш, ғамгинлик, ва бошқаларни) ўзида мужамсамлаштиради. Бундан 

ташқари мусиқа шахснинг иродавий сифатлари (қатъиятлик, интилувчанлик, 

ўйчанлик, вазминлик ва бошқалар)ни, унинг табиатини хам акс эттиради. 

Мусиқанинг  ушбу ифодавий тасвирий имконятлари юнон олимлари Пифагор, 

Платон, Аристотел ва Шарқ мутафаккирлари Фаробий, Ибн Сино, Жомий, 

Навоий, Бобур, Кавкавий, тасаввуф арбоблари Имом Ғазолий, Калабодий, 

Бухорий ва бошқа алломалар томонидан юқори бахоланган, шарх ва илмий 

тадқиқ қилинган [2]. Мусиқанинг одам онги ва хиссиётига таъсир этишнинг  

ажойиб кучи унинг рухий жараёнларга хамоханг бўлган процессуал муайян 

жараёнли табиати билан боғлиқдир. Мусиқа асарлари мазмунида бадиий 

ғоялар умумлашган холда берилиб, мусиқали образларнинг ўзаро 

муносабатлари (таққосланиш, тўқнашув, ривожланиш) жараённида 

шаклланади. Мазкур жараённинг хусусиятларига кўра мусиқа мазмуни хам 

турли  эпик, драматик, лирик белгиларга эга бўлиши мумкин. Булардан 

инсоннинг ички дунёси, рухий холатларини ифодалашга мойил бўлган лирика 

мусиқанинг “ботиний” табиатига анча яқиндир. Мусиқанинг мазмуни  шахсий, 

миллий  ва умумбашарий бадиий қийматларнинг бирлигидан иборат бўлиб, 

бунда маълум халқ, жамият ва тарихий даврга хос рухий тароват, суръат, 

ижтимоий фикр ва кечинмалар умумлашган холда ифодаланади. Мусиқа 

шакллари хар бир даврнинг маънавий маърифий талабларига жавоб берган 

холда, айни вақтда инсон фаолиятининг  кўпгина жавхалари билан 

муштаракдир. Мусиқанинг айниқса, инсоннинг ахлоқий ва эстетик дидини 

шакллантириш, хиссий туйғуларини ривожлантириш, ижодий қобилятларини 

рағбатлантириш воситаси сифатида роли жуда мухимдир. 

Нутқ товушли сигнал бериш ва бошка товушли маъноли жараёнлар 

сингари мусиқа хам муайян маълумотларни садолар воситасида ифодалаш 

имконятига эга. Жумладан товушларнинг баланд пастлиги ингичка йўғонлиги 

узун қисқалиги кучлилиги ва бошқавоситалар ёрдамида одамнинг ички 

холатини ифодалаш жихатидан мусиқа нутққа ўхшайди. Аммо санъат тури 

сифатида мусиқа фақат унгагина мос бўлган хусусиятлар билан нутқдан 

фарқ қилади [3]. 



 
 
 

Мусиқада асосий бадиий восита куйдир. Мусиқанинг оғзаки анъанадаги 

услубларида куй бадиий образнинг ягона ва тугал мусиқий ифодаси 

хисобланади. 

Тафаккур киши онгида борлиқни унинг тахлили ва синтези билан акс 

этиш жараёнидир. Тафаккур хиссий  билиш (хис этиш, идрок этиш) 

воситасида ва унинг чегараларидан чиққан холда амалий фаолият асосида 

юзага келади. Тафаккур аниқ билимлар, далилларга суянади, тахлил қилади 

қилади, қиёслайди, умумлаштиради, хулосалар чиқаради. 

Тафакур муаммоларни илмий, фалсафий ўрганиш билан билиш 

назарияси гносеология шуғулланади. Тафаккурни икки фан мантиқ ва 

психология тадқиқ этади. 

Мантиқда тафаккурнинг мантиқий шакллари ўрганилади тушунчалар, 

фикрлар, хулоса чиқаришлар. 

Умумий психологияда тафаккурнинг қуйидаги турлари тавсифланади: 

кўргазмаи харакатли, кўргазмали образли ва абстракт, мавхум (умумий, 

назарий). Мустақиллик, ўзига хослик, кенглик, ихчамлик, тезлик кабилар 

тафаккурнинг индивидуал ўзига хос жихатларидир. 

Мусиқий тафаккур мусиқий хис, мусиқий идрок асосида пайдо бўлади ва 

овозли, мусиқий, бадиий образларга таянади. 

Мусиқий тафаккур мусиқий маданият ўзига хослиги, қонунятларини 

билишнинг спесифик, интелектуал жараёни ва мусиқий санъат асарини  

тушунишдир. 

Мусиқий тафаккурнинг ўзига хослиги муисиқий қобилятнинг 

ривожланганлигига, шунингдек, инсон яшаб тарбияланаётган мусиқий мухит 

шарт шароитига боғлиқ. Шарқ ва Ғарб мусиқий маданиятлари орасидаги 

тафовутларни алохида таъкидлаш жоиз. 

Шарқ мусиқаси учун монодияга асосланган тафаккур: кўплаб лад 

кўринишлари (80 дан ортиқ), чорак тонли, нимчорак тонли, глиссандо 

усулларининг қўлланиши, ритм тузилишининг бойлиги, товушларнинг 

нотемперасиявий муносабати, тембр ва куй хилма хиллигидан фойдаланиш 

билан мусиқий тафаккурни горизонтал ривожлантириш ўзига хосдир. 

Европа мусиқа маданияти учун эса гомофон гармоник тафаккур: 

гармоник кетма кетлик харакати мантиқи билан боғлиқ мусиқий тафаккурни 

вертикал ривожлантиришга хосдир. 

Мусиқий тафаккур қадим замонлардан буён ўрганиб келинади. 

Пифагорнинг монохорд устида олиб борган тажрибалари жараёнида кашф 

этган мусиқий овозларнинг ўзаро муносабатлари тизими, айтиш мумкинки, 

мусиқий тафаккур фанинг ривожини бошлаб берди [4,31]. Мусиқий 

тафаккурнинг барча турлари ижтимоий тарихий хусусиятга эга, яъни маълум 

бир тарихий даврга тегишли. Ана шу тарзда турли даврлар услуби пайдо 

бўлади: қадимги полифонистлар услуби, Вена классиклари услуби, 



 
 
 

романтизм услуби, импроссионизм услуби ва бошқа услублар. Мусиқий 

тафакурнинг индивидуалллигини у ёки бу композитор, ижрочига хос мусиқи й 

фикрларни ифодалаш услубида кузатишимиз мумкин. Хар бир санъаткор у 

хатто жамият томонидан тавсия этилган йўналиш услуби доирасида харакат 

қилса хам, такрорланмас ўзига хосликка эга [5]. 

Мусиқий тафаккур бевосита бадиий образнинг туғилишига боғлиқ. 

Замонавий мусиқа психологиясида мусиқий асардаги бадиий образга уч  

моддий, рухий ва мантиқий ибтидо бирлиги сиқатида қаралади. Моддий 

ибтидога нота матни, акустик ўлчамлар, куй, гармония, метроритм, динамика, 

тембр, регистр, фактура; рухий ибтидога кайфият, тасаввур, ифода,ирода, 

хиссиёт; мантиқий ибтидога шакл, жанр, мазмун киради. Композитор, ижрочи, 

тингловчи онгида мана шу барча мусиқий образларнинг ибтидоси 

бўлгандагина биз хақиқий мусиқий тафаккур хақида гапира оламиз. 

Мусиқий фаолиятда тафаккур асосан қуйдаги жихатларга боғлиқ: 

асарнинг образ қурилиши бўлиши мумкин бўлган ассосиатсиялар, кайфият 

ва улар ортида турган фикрларни ўйлаб кўриш; асарнинг мусиқий тўқимаси 

гармоник тузилишида фикрлар ривожи, куй, ритм, фактура, динамика, 

агогика, шаклланиш мантиғини фикрлаб кўриш; фикр ва хиссиётларнинг 

мусиқа чолғуси ёки нота қоғозида мужассамлашишининг  мукаммал йўллари, 

усуллари ва воситаларини топиш. 

Кўпчилик мусиқачи педагогларнинг фикрича, замонавий мусиқа 

таълимида иштирокчиларнинг профессионал ижрочилик қобилятлари, 

машқи устунлик қилади, бунда эса бойитувчи ва назарий сифатларга эга 

билимларининг тўпланиб бориши жуда секин кечади. Мусиқий тафаккурнинг 

ривожланишига фаол кўмаклашувчи мусиқий  ва умумий интелектуал 

дунёқарашни кенгайтириш ёш мусиқачининг доимий иши бўлиши лозим, 

негаки бу унинг касбий имконятларини оширади. 

Энг умумий кўринишда мусиқий фикрнинг мантиқий ривожланиши 

Б.В.Асафъевнинг машхур формуласи бўйича - бошланғич импулс, характ ва 

якунни ўз ичига олади. Бошланғич импулс экспозиция ёки баён деб 

номланган бир ёки икки мавзунинг ўтказилишида мужассам бўлади. 

Баёндан сўнг мусиқий фикрнинг ривожи бошланади ва бу ўринда 

фойдаланиладиган оддий мисоллардан бири-қайтариш ва қиёслаш. 

Ўзгартириш ва алмашиниш мусиқий фикр ривожига бошқа бир мисол 

бўлиб хисобланади.    

Илгари суриш-бу қиёслашнинг шундай турики, унда хар бир қўшни бўлим 

аввалги унсур ва унга аб-бс-сд формуласи бўйича сақланиб қолади [6,32]. 

Ўзбек халқ чолғу асбобларининг такомиллаштириш тўғрисида илк бор 

В.М.Беляевнинг “Узбекские народние инструмент” китобида эслатиб 

ўтилган.Халқ чолғулариин такомиллаштириш билан дастаавал 1935 йил 

Хамза номидаги мусиқа мактабида, А.И.Петросянс рахбарлиги остида аниқ 



 
 
 

мақсадни кўзлаб иш олиб борилган. 1943 йилдан бошлаб эса бу ишлар 

лабараторияда амалга оширилди. (тошкент давлат консерваторияси 

қошидаги). 

Миллий чолғу асбобларини такомиллаштириш бўйича тажриба илмий 

ишлабчиқариш лабараторияси ташкил этилиши билан ёзма анъанадаги 

куйни ижро этиш учун яроқли миллий чолғу асбобларни такомиллаштириш 

бўйича асосий вазифалардан биир амалда хал этилди. 

Бугунги глобаллашув жараёнлари, фан техника тараққиёти, инновацион 

жамиятга бўлган эхтиёж ёшлар учун кўплвб имконятлар яратмоқда. Улар 

олдига тезкор қарорлар қаъбул қилиш, инноватсион тафаккурни 

шаклллантириш, интеллектуал салохиятни ошириш билан бирга миллий ва 

умуминсоний қадрятларга содиқ бўлишдек хаётий талабларни қўймоқда [7]. 

Шиддат билан ўзгараётган дунёда ўқувчи ёшларни муваффақиятли 

ижтимоий хаётга таёрлашда маъсулият, мажбурият, хуқуқий онг ва хуқуқий 

маданият, теркн дунёқараш, соғлом эътиқодлиллик, маърифатпарварлик, 

диний ва миллий бағрикенглик. Маънавий етуклик каби фазилтларни 

шакллантириш кун тартибидаги асоси ймасалаларга айланиб бормоқда. 

“Жумладан, ёшлар тарбиясида дунёда юз бераётган мураккаб 

мафкуравий жараёнларга тўғри бахо бера олиш, ижтиоий муаммоларни 

халэтишда тўғри қарор қаъбул қилиш, хаётда ўз ўрнинин топиш билан боғлиқ 

бўлган аниқ мақсадларни шакллнтира олишга ўргатиш, бунинг натижаси 

ўлароқ, оила ва жамият ўртамсидаги муносабатларни узилиб қолишининг 

олдини олш, лоқайдлик, хуқуқбузарлик, “оммавий маданият”нинг  турли 

кўринишларидан сақлаш имкони яратилади [8]. 

Ўзбекистон Республикаси сиёсий, ижтимоий иқтисодий ва маданий 

маънавий ривожлантиришнинг мухим омили бўлган ёшлар тарбияси шахсан 

Ўзбекистон Республикаси Президентининг ташаббускорлигида давлат 

даражасига кўтарилган. Шу йилнинг июл ойида Ўзбекистон Републикаси 

Вазирлар Махкамасининг “Ууммий ўрта таълим муассасаларида “Тарбия” 

фанини босқичма босқич амалиётга жорий этиш чора тадбирлари 

тўғрисида”ги қарори эълон қилиниши бунинг яққол тасдиғидир. 

Тарбиялаш деганда хар томонлама етук ўзида ахлоқий поклик, 

маънавий бойлик ва жисмоний баркамолликни мужассамлаштирган инсонни 

етиштириш назарда тутилади. Тарбиялашдаги вазифалар орасида 

кишиларни эстетик дид ва эхтиёжларини шакллантириш катта рол ўйнайди.  

Мусиқа санъатини ёшлар тарбиясига ижобий таъсир курсатиши учун 

миллий мусиқа санъатимиз хақида тўғри тушунча бериш лозим. Ёшлар 

онгида мусиқий дидни шакллантириш бугунги куннинг долзарб 

мавзуларидандир. 



 
 
 

Авлоддан авлодга ўтиб бардавом бўлиб келаётган анъанавий 

ижрочилигимиз, жамият ривожланишининг хамма бочқичларида тарбиялаш 

ва маънавий бойитишнинг бир воситаси бўлиб хизмат қилади. 

